
					ఈ పుట ఆమోదించబడ్డది
12. కాకతీయ గణపతి దేవుని తెలుగు లిపియందు కల శాఅన మొకటి సోమేశ్వర స్వామి వారి దేవాలయ ప్రాకారమందు కల చండికాంబ దేవత యొక్క గర్భ గుడి కెదురుగా కలదు.  ఇది అసంపూర్తి శాసనము. ఇందు కాకతీయ దుర్త దేవుని "అనుమకొండ పురవరు" డని తెలుపు చున్నది.  అదికాక రుద్ర దేవుని భృత్యుడొకడు (వాని పేరు కనిపించలేదు) కొంత భూమిని ఇచ్చట దేవునకు దానముగా నిచ్చినటులున్నది.  

13. సోమేశ్వర స్వామి వారి దేవాలయ ప్రాంగణమందలి నూతి గట్టులో త్త్రలోక్య మల్లదేవుని శాసనమొకటి కలదు.  ఇది కన్నడ లిపిలో నున్నది.  ఇది అసంపూర్తి శాసనము.  ఇందు చాళుక్యవంశ ప్రసస్తి మానవ్యస గోత్రోద్భవశ్య  అని మొదలిడి, త్త్రైలోక్య మల్ల దేవుని బిరుదులన్నింటిని అభివర్ణిచు చున్నది.

14. సోమేశ్వర స్వామి వారి దేవాలయము దగ్గరలోనున్న కోనేటి గట్టున గల పెద్దబండరాయి మీద శాసనము. ఇందు వేల్పుగొండడు - కపనయ్య యని ఇద్దరి పేర్లను ఉదహరించు చున్నది.

15. సోమేశ్వర స్వామి వారి దేవాలయములో గల నంది విగ్రహము కల స్థంబము మీద శాసనము అల్లిడిమల్లయ్య  యను పేరు నుదహరించు చున్నది.  బహుశః ఇతను ఈ  దేవాలయ నిర్మాణమందు పనిచేసిన ఒక స్థపతి అయి యుండ వచ్చును.

16. సోమేశ్వర స్వామి వారి దేవాలయ మంటపమందు ఒక పెద్ద రాతి తొట్టి కలదు.  దాని మీద ఒక పేరు సూచించ బడినది.  ఇది ప్రస్తుత వ్వహవారిక భాషయందున్నది. ఇందు రవిచెడి ధర్మయ్య యొక్క పుత్రులు ఈ తొట్టిని తయారు చేయించి స్వామి వారికి దానమిచ్చిరని వ్రాయబడెను.

"https://te.wikisource.org/w/index.php?title=పుట:KOLANAUPAKA_PURAVASTHU_PRADARSHANA_SHALA.pdf/28&oldid=278041" నుండి వెలికితీశారు

		 ఈ పేజీలో చివరి మార్పు 5 సెప్టెంబరు 2019న 11:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

